
ussiq deddan genabinnus na saleppawan ni ipay

masuwat ti ipay, matiw sa uzisan meluziup tu zais na, gemuRu tu
bangRaw na. mulepun ti ipay, semuRem sa sammayan. muwaza tamun ta
takanan, yau tiRuR sayza, yau ’si na babuy sayza, yau baut sayza, yau qaya
salang na baut, nengi ganan.

geman ti sataRbabi ti ipay, melusit ti aizipna mawRat. taytan na tama
na yau semangi tu salil ta nasanan, maRung salil 'nay. * satawaR ka zapan
su yu! gawitan na salil, gasuRaw isu yu! naRin meRaRiw  zin na tama ni

ipay. semanu ti ipay, “ kua ya, qatiw pa iku sa Resapan. ”

melaziw tu Rupuan na telaquq, yau ti gaga na ti awen pagan tu telagug.

yau aizipna buwag tu mais sa Rupuan, niz ti mawtu telaguq geman. “ gaga,
quni pa isu antangi? > zin ni ipay. ““ paqan pa iku tu babuy, qaytisay pa iku
tu saqanan na babuy setangi, qatiw pa isu? ”’ zin na qaqa na. wanayka mai
metapun ti ipay tu gaga na, qawman semagay sa Resapan.

melaziw ti api tu iIRUR, taytan na tina na yau gaybasi tu qudus, yau
sidadak tu mazemun ay tazungan. qumRas tina na ti ipayan “ ipay, awRi

tazian! pammu iku, zekzek ka tu qudus! ” mezekzek ti ipay tu qudus, mai

satawaR, mesuRaw ti. mezizi ti qudus na. taytan na mazemun ay metawtawa

ti. mesikaz ti ipay, wiya ti meRaRiw.

maseq ti ta gazgazan, wanayka mai ti tu bugan, niz ya bettu. taytan ni
ipay gaqga na ti abas, siduqu qaypais. “ muni isu, qaqa? ” zin ni ipay. “ yau
iku qaypais, satamunan ta anqaRabi ” zin na ni abas. taytan ni ipay mai tu
bugan, wiya ti temanan.

yau ti ipay madded ta ginpanan, mai tu lazat matapun timaizipana
mawRat, muRing ti. Raya niuRing na, muRetut ti saleppawan na. semanu
tama na, ““ ussa isu matiw sa lazing ni? manna temanan ti isu? naquni isu? ”
semanu ti tina na “ tangi mesuRaw isu ta iRuRan, taRaw punuz su? gawka
muRing isu? ” sumkil ti awen, “ mai nayau, tina. mai temakap ti tu punuz
na. pasi mai azasan ku kemiala tu ganan na babuy. gawka muRing ti
aizipna ” semanu ti abas gaya, “ pasi sebi ti suani ku, palana iku Ramaz tu
tamun. > mai tennes, yau ti muwaza tamun ta takanan. yau muRing matiw sa
qizuanan geman ti ipay, taytan na yau pais ta kaysingan. “ manna tengen
tamun zau? gaqa.” sumkil ti abas “nengi qanan zau, paska ka geman si!
ganan na ti ipay pais zau, maken nengi ganan, melizaq ti aizipna,

mekalingun ti tu niuRing na.

